
 Хурметли окъуучула!
2012жылны экинчи жарымына жазы-

лыу кампания бардырылады.
Сиз «Заман» газетге связьны къай-

сы почта бёлюмюнде да жазылыргъа 
боллукъсуз. Алты айгъа жазылыуну 
багъасы, аны чертирге сюебиз, тюр-
ленмегенди, алгъыннгылай къалгъан-
ды - 356 сом 10 капек.

Ахыры 2-чи бетдеди.

ЭСГЕРИУ ИНГИР

2012 жыл 

25-чи май, 

байрым кюн. 

№ 95-96 (19017)    

Къырал концерт залда Султан 
Сосналиевни 70-жыллыгъына 
жораланып эсгериу ингир бар-
дырылгъанды. Анга Къабарты-
Малкъарны Башчысы Арсен 
Каноков, Абхазия Республи-
каны  делегациясы, КъМР-ни 
Правительствосуну бла  Парла-
ментини, жамауат организаци-
яланы келечилери, генералны 
жууукълары бла ахлулары, 
аны биргесине урушха баргъан 
адамла да къатышхандыла.

 Бек алгъа жыйылгъанла Султан 
Сосналиевни бир минутну шум  
болуп эсгергендиле. Андан сора 
аны  жашаууну бла ишини юсюнден 
видеоролик кёргюзтюлгенди. Анда 
быллай шартла туура этилгендиле. 

Айтхылыкъ жигитни сыйын кёргендиле

Ол 1942 жылда ишчи юйюрде ту-
угъанды. Гитчеликден окъуна ата 
журтну сюерге, ишден артха турмаз-
гъа юйреннгенди. Адамны жашауу 
жылла бла угъай, ол этген игилик бла 
ёнчеленеди.  Султан тынч жолланы 
излемегенди, не къыйын кезиуле-
де да намысын  тюшюрмегенди. 
Жашауун ата журтну къоруулау бла 
байламлы этгенди. 

Сызраньда бийик аскер авиа-
ция училищени бошагъанды, лёт-
чик болгъанды. Ызы бла хауада 
къорууланыуну маршал Жуковну 
атлы аскер-командалы академи-
яда окъугъанды. Талай заманны 
истребитель авиацияда къуллукъ 
этгенди, «МИГ-25» самолётланы 

сынагъанды.
Султан Сосналиев ата журтну 

къоруулауда кёргюзтген жигитлиги 
ючюн Къызыл Байракъны ордени, 
майдалла, энчи сауут бла да саугъ-
аланнганды. Анга СССР-ни Сыйлы 
аскер лётчиги, Абхазияны Жигити 
деген атла берилгендиле. 1992 жыл-
да август айда Грузия  Абхазиягъа 
чабыууллукъ этгенде, ол ары кеси 
ыразылыкълары бла баргъан  къа-
бартылыланы биринчи отрядларына 
башчылыкъ этип сермешеди. Бу 
республиканы къыйын кезиуюнде 
Генеральный штабха таматалыкъ 
этеди, къорууланыу министрни 
биринчи орунбасары да болады. 
1993-1996, 2005-2007 жыллада кеси 
къорууланыу министрни къуллугъун-

да ишлейди. 
Видеоролик бошалгъандан сора     

КъМР-ни Башчысы Арсен Каноков 
къонакълагъа эм жыйылыугъа  
келгенлеге Султан Сосналиевни 
намысын кётюргенлери ючюн 
жюрек ыразылыгъын билдирген-
ди. Ол бу кюнледе  «Къабарты-
Малкъар Республиканы аллында 
къыйыны ючюн» деген сыйлы 
белги бла саугъаланнганыны 
юсюнден указгъа къол салгъанын 
айтып, аны генерал-лейтенантны 
юй бичеси Любовь Николаевна 
Сосналиевагъа бергенди. «Султан 
Асламбекович бизни эсибизде 
ёмюрлеге жарыкъ, сёзюне керти 
адамча къаллыкъды. Ол ёсюп кел-

ген тёлюлеге тийишли юлгюдю»,-
дегенди Арсен Баширович. 

Абхазия Республиканы вице-пре-
зиденти Михаил Логуа Султан Со-
сналиевни аланы къыралларыны 
аллында къыйыны уллу болгъанын 
чертгенди. Анга Сухум шахарда 
Махтаулукъну аллеясында  эсгертме 
салынырыгъын да билдиргенди.

аны дагъыда КъМР-ни Башчы-
сы Арсен Каноковха,   Абхазия 
Республиканы вице-президенти 
Михаил Логуагъа, КъМР-ни Пар-
ламентини Председатели Чечен-
ланы Ануаргъа,  ветеранланы 
Нальчик шахар советини баш-
чысы Абдуллаланы Мустафагъа, 

Султан Асламбековични хурме-
тине жораланнган ингирде КъМР-
ни абхазлы доброволецлерини 
союзуну башчысы Сергей Яхогоев 
Абхазияда урушну кюйсюзлю-
гюн, ол адамлагъа кёп къыйын-
лыкъ келтиргенин белгилеп, андан 
къайтмагъанланы эсгергенди. Ол 
Султан Сосналиевни аты бла союз 
«Честь выше жизни» деген май-
дал эм орден къурагъанын, анга 
юч жюзден аслам адам тийишли 
болгъанын билдиргенди. Ол кюн 

«Хатти» адыг тепсеу ансамбльге, 
эки республикадан да урушха 
къатышхан аскерчилеге, полити-
ка, жамауат къуллукъчулагъа да 
бергенди.

Къабарты-Малкъарны чыгъар-
мачылыкъ коллективлери уа жый-
ылгъанланы тепсеулери, жырла-
ры бла къууандыргъандыла.

КУЛЬЧАЛАНЫ Зульфия.
Суратланы ХОЛАЛАНЫ 

Марзият алгъанды. 

Абхаз урушха къатышханланы къаууму.

Арсен Каноков Султан Асламбековични саугъасын аны юй бийчеси 
Любовь Николаевна Сосналиевагъа бергенди.

 С.А.Сосналиевни  «Къабарты-Малкъар Республиканы аллында къыйыны 
ючюн»деген сыйлы белги бла саугъалауну юсюнден

  Къабарты-Малкъар Республиканы Башчысыны                              

У К А З Ы

Къабарты-Малкъар Республиканы  Башчысы                                                                    А.КАНОКОВ  

Нальчик шахар, 2012 жылда 23-чю майда,  №82-УГ

Россейни Монополиялагъа 
къажау федеральный служ-
басыны (ФАС-ны) башчысы-
ны 2012 жылда 14-чю майда 
чыгъарылгъан 505-чи номерли 
буйругъу бла РФ-ни Монополи-

Къабарты-Малкъар Республиканы бла Абхазия 
Республиканы халкъларыны араларында шуёхлукъ-
ну кючлендириуге уллу къыйын салгъаны ючюн Со-

сналиев Султан Асламбековични «Къабарты-Мал-
къар Республиканы аллында къыйыны ючюн» деген 
сыйлы белги бла саугъаларгъа (ёлгенден сора).

   

Анна Кумахова - ФАС-ны 
КъМР-де башчысыны орунбасары

ялагъа къажау федеральный 
службасыны Къабарты-Мал-
къар Республикада таматасыны 
орунбасарына къырал граждан 
службаны 2-чи класслы совет-
ниги, алгъын власть органлада 

къырал заказны эмда моно-
полиялагъа къажау контроль-
ну бёлюмюню таматасыны 
орунбасары болуп т ургъан 
Анна Валентиновна Кумахова 
салыннганды.

«РусГидро» ачыкъ акци-
онер обществону Къабар-
ты-Малкъарда  бёлюмюню 
пресс-службасы билдиргеннге 
кёре, республикадагъы ги-
дроэлектростанцияла быйыл 
суу кётюрюлюу кезиуге толу 
хазырланнгандыла. Алгъа-
ракъда, бёлюмню бир къауум 
службаларыны башчыларын-
дан бла специалистлеринден 
эм Ростехнадзорну келечиле-
ринден къуралгъан комиссия 
ГЭС-леге барып хар биринде 
да болумну сюзгенди. 

Специалистле бу объект-
леде быллай къоркъуулу ке-
зиуде керек боллукъ мате-
риаллагъа, техникагъа эм 
оборудованиягъа   къарагъан-
дыла.   Комиссияны башчысы 
эм «РусГидрону» КъМР-де 
бёлюмюню баш инженери 
Мисирланы Мурадин хар зат 
да излемлеге келишеди деп 
билдиргенди.  

«Быллай къоркъуулу ке-
зиуледе ГЭС-лени тохтаусуз 
ишлерча амал этерге керек-
ди», - дейди Мисир улу. - Ол 
баш борчларыбыздан бири-
ди. Бизни оюмубузгъа кёре, 
суу быйыл май айны экинчи 
кесегинде кетюрюлюп баш-
ларыкъды  эм сентябрьге 
дери боллукъду.

«РусГидрону» КъМР-де бё-
люмю дагъыда Черек эм Бах-
сан районланы администра-
циялары бла жай кезиуде суу 
кётюрюледи деген информа-
ция болса, аны   олсагъатлай 
билдирирге эм бирге ишлерге 
деп келишимле да этгенди.

Суу 
кётюрюлюуге 
хазырдыла

КъМР-ни Парламентинде 
тюнене Абхазия Респу-
бликадан делегация бла 
тюбешиу болгъанды. Аны 
спикер Чеченланы Ануар 
бардыргъанды.

Аны ача, Ануар Ахматович 
Къабарты-Малкъарны бла Аб-
хазияны араларында шуёхлукъ 
байламлыкъла къуралгъанла-
рыны, эки республиканы халкъ-
ларыны адет-тёрелери, куль-
туралары да келишгенлерини 
юслеринден айтханды. «Бай-
ламлыкъла мындан ары барды-
рылсала сюебиз. Кёп болмай 
а Парламентни делегациясы, 
сизде къонакъда болуп, Абхази-
яны Халкъ Жыйылыуу бла бирге 

Тинтиуле

Бир бирлерин Бир бирлерин 
байыкъландырыубайыкъландырыу

ишлеуню юсюнден келешимге 
къол салгъан эдик», - дегенди.

Ызы бла къонакълагъа респу-
бликаны законла чыгъарыучу 
органыны ишини, къабыл этил-
ген законланы, башха парла-
ментле бла байламлыкъланы 
юслеринден презентация кёр-
гюзтгендиле. 

Абхазия Республиканы вице-
президенти Михаил Логуа бу 
кюнледе ала КъМР-ни Баш-
чысы Арсен Каноков, Прави-
тельствону членлери бла да 
тюбешгенлерини юсюнден айт-
ханды эмда алагъа жарыкъ тю-
бегенлери ючюн ыразылыгъын 
билдиргенди. «Республикада 
битеу власть органла келишип 

ишлегенлери кёрюнюп турады. 
Жаланда толтуруучу эм закон-
ла чыгъарыучу органла бирге 
бирден кюч салып кюрешселе, 
жетиширге боллукъду сиздеча   
кёрюмдюлеге», - дегенди. 

Михаил Валерьевич, Абха-
зияны бла Грузияны арала-
рында болгъан къаугъагъа 
КъМР-ни келечилери да тири 
къатышханларын белгилеп, 
Чеченланы Ануардан ол уруш-
ну ветеранларына льготала 
берилирча онгла къураргъа 
боллукъмуду деп соргъанды. 
Спикер ол жаны бла башлам-
чылыкъ болгъанын билдир-
генди. 

Республиканы битеулю билим 
берген школларыны къолайсыз, 
уллу эмда башха тюрлю юйюрледен 
окъуучуларына 2012-2013 жангы окъ-
уу жыл башланырны аллында со-
циальный болушлукъ этер муратда 
Къабарты-Малкъар Республиканы 
Правительствосу бегим этеди:

1.Къабарты-Малкъар Республи-
каны Профессионал союзларыны 
биригиуюню эмда урунуу коллек-
тивлени 2012 жылда 2-чи июньда 
сабийлеге болушлукъгъа битеуре-
спубликалы субботник бардырыр-
гъа деген башламчылыкъларын 
къабыл кёрюрге.

2.Къабарты-Малкъар Республи-
каны къырал властыны толтуруучу 
органлары, республиканы муници-
пальный районларыны бла шахар 
округларыны жер-жерли админи-
страциялары, учрежденияла, пред-
приятияла эмда организацияла, 
иеликни не формасы бла ишле-
генлерине да къарамай, сабийлеге 
болушлукъгъа деп къуралгъан 
битеуреспубликалы субботникге 
къатышыргъа эмда  биркюнлюк иш 
хакъларын сабийлеге болушлукъ-
гъа деп бардырылгъан битеуре-
спубликалы субботникни фондуна 
ётдюрюрге тийишлидиле.

3.Сабийлеге болушлукъгъа деп 
бардырылгъан битеуреспубликалы 

Къабарты-Малкъарны Башчы-
сы, «Единая Россия» партияны 
Баш Советини члени Арсен Кано-
ков  «Единая Россия» Битеурос-
сей политика партияны Москвада 
26-чы майда бардырыллыкъ Хlll 
съездинде республиканы деле-
гациясына башчылыкъ этерикди. 
Партияны Генеральный советини 
президиумуну оноуу бла съездде 
тамамланыллыкъ баш магъана-

Арсен Каноков «Единая Россия» 
партияны Хlll съездине къатышырыкъды

лы ишледен бирлери аны пред-
седателин айырыуду эмда бек 
алгъа тамамланыллыкъ борчланы 
белгилеудю.

Партияны алгъыннгы башчы-
сы Владимир Путин 7-чи майда 
къырал оноучуну къуллугъуна 
киришгенлей, башха къуллугъун 
къоярыгъыны юсюнден айтханын 
эсигизге салабыз. Ол майны экин-
чи жарымында партияны съездин 

кезиуюнден алгъа бардырыуну 
эмда аны председателине 4-чю 
декабрьде Къырал Думагъа ай-
ырыулада партияны айырыула 
аллы тизмесини башында тукъ-
уму жазылгъан Дмитрий Медве-
девни сайлауну  дурус кёргенди.                                               

 КъМР-ни Башчысыны
 бла Правительствосуну 

пресс-службасы

Сабийлеге болушлукъгъа битеуреспубликалы субботник бардырыуну юсюнден

Къабарты-Малкъар Республиканы Правительствосуну

Б Е Г И М И
            2012 жылда 24-чю майда                                                                     №131-пп

субботникге къатышханла жандау-
урлукъ халда кеслери ыразылыкъ-
лары бла берген ахча Къабарты-
Малкъар Республиканы республи-
калы бюджетине «Федеральный 
казначействону органлары Россей 
Федерацияны бюджет системала-
рыны араларында юлешген файда-
ланы» 40101810100000010017 счётуна  
«Россей Федерацияны субъект-
лерини бюджетлерини налогдан 
тышындагъы башха файдаларыны»  
961 1 17 05020 02 0000 180 кодуна 
ётдюрюледи. Андан а сабийлери 
болгъан юйюрлеге юлешинеди.

4.Къабарты-Малкъар Республи-
каны Урунуу эмда социальный ай-
нытыу министерствосу (Тюбейланы 
А.И.) 2012 жылда 1-чи сентябрьге 
дери  сабийлеге болушлукъгъа деп 
бардырылгъан битеуреспубликалы 
субботникни фондуна тюшген ахча-
дан республиканы муниципальный 
районларыны бла шахар округлары-
ны жер-жерли администрациялары 
берген тизмелеге кёре хар сабийге 2 
минг сом берилирин жалчытыргъа 
борчлу этиледи.

5.Муниципальный районланы 
бла шахар округланы жер-жерли 
администрациялары тийишли-

диле:
Къабарты-Малкъар Республи-

каны Урунуу эмда социальный ай-
нытыу министерствосуна бир кере 
ахча болушлукъ аллыкъланы:ёксюз, 
киши  къарамай къойгъан, сакъат, 
къолайсыз юйюрледен сабийлени 
ата-аналарыны (осуйлукъ этгенле-
ни, попечительлени) тизмелери ала-
ны энчи шартларын кёргюзтюу бла 
берилирлерин жалчытыргъа; ахча-
ны жыйыугъа эмда аны юлешиуге 
контроль  этиу жаны бла жууаплы 
болгъан адамны тохташдырыргъа.

6.Къабарты-Малкъар Республи-
каны Асламлы информация ор-
ганла жаны бла къырал комитети 
(М.Л.Кумахов) сабийлеге болуш-
лукъгъа битеуреспубликалы суб-
ботникге хазырланыу эмда аны 
бардырыу къалай къуралгъаныны 
юсюнден басманы юсю бла бил-
дирип турууну жалчытыргъа, аны 
итогларын басмаларгъа керекди.

7.Бу буйрукъ къалай толтурул-
гъанына контроль этиуню борчун  
Къабарты-Малкъар Республи-
каны Правительствосуну Пред-
седателини биринчи орунбасары 
В.Х.Жиловну боюнуна салыргъа

Къабарты-Малкъар Республиканы 
Правительствосуну Председатели                                     И.Гертер

Озгъан айда ингушлу альпи-
нистле дунияда бек бийик таугъа 
Эверестге чыгъар мурат бла жоло-
учулукъгъа  атланнган эдиле. Ала 
ай чакълы заманны анда туруп, 
акклиматизацияны ётгендиле. 
Бу жумуш Ингуш Республиканы 
20-жыллыгъына аталгъанды. 

Ары атланнган къауумгъа тре-
нерлик белгили альпинист Сергей 
Богомолов этгенди. Аны бла бирге 
Джомолунгмагъа инструктор-мето-
дист Владимир Кореньков, Висан 
Юсупов, Мусса Хадзиев, Лейля 
Албогачиева, Магомет Аушев эм 
таулу жаш Хаджиланы Азнор ат-
ланнган эдиле. 

Жарсыугъа, ингушлу альпинист-
леден Висан Юсупов, Магомет Ау-
шев эм Мусса Хадзиев акклимати-
зацияны ёталмагъанлары себепли  
муратларына жеталмагъандыла. 
Эверестге уа Лейля Албогачие-
ва, Хаджиланы Азнор, Владимир 

Къууанч  хапар

Хаджиланы Азнор Эверестни тёппесинде
орналгъан лагерьде эдиле. Андан 
тёртеулен 8844 метрге дери чыгъ-
ып, анда Россейни, Ингушетияны 
эм СКФО-ну битеу субъектлери-
ни байракъларын орнатхандыла. 
Лейля Албогачиева уа ары туугъан 
жерини топурагъын да къойгъанды. 

Бу жангылыкъ Ингуш Республи-
када  жашагъан уллуну-гитчени да 
ёхтемлендиргенди. Лейляны атын 
а кёпле туугъан сабийлерине атай-
дыла. Таугъа кётюрюлюу къалай 
ётгенине республиканы Башчысы 
Юнус-Бек Евкуров скайп бла къа-
рап тургъанды. 

Бу къауумну санына кирген Хад-
жиланы Азнор РФ-ни МЧС-ини 
Элбрус излеу-къутхарыу отрядында 
ишлейди, сынамлы альпинистди. 
Кесини бу жетишими бла ол да, 
Ёлмезланы Абдул-Халимча, мил-
летибизни атын энтта бир кере 
айтдыргъанды. 

ТАППАСХАНЛАНЫ Аминат.

Кореньков эм Сергей Богомолов 
чыкъгъандыла. 

Ол къууанчлы иш 20-чы майны 
кечесинде болгъанды. Ары дери 
альпинистле 8300 метр бийикликде 

ТЮБЕШИУ

Ахыры. Аллы 1-чи бетдеди.

Къырал концерт залда режис-
сёр Анзор Пханеевни «Скучный 
вторник, или ну всё… хобяк!» де-
ген кинофильмин  кёргюзтдюле. 
Бизни республикада суратлау 
фильм алдырыргъа  базынн-
ганла, анда ойнагъанланы ас-
ламысы телевиденияда ишле-
генле эдиле. Анзор да ол санда 
тургъанды. Шёндю уа Москвада 
жашайды.

ГТРК «Кабардино-Балкария» 
телевиденияны баш оператору 
Аслан Мамхегов,  кесини ал-
гъыннгы сохтасыны юсюнден 
айта, былай деди:

-1973 жылда телевиденияда 
ишлеп башлагъанлы бери опера-

Билдиргенибизча, 
Къабарты-Малкъар-
гъа Абхазиядан  бизни 
республикада туугъан 
ёсген   генерал-лейте-
нант Султан Соснали-
евни 70-жыллыгъын 
белгилер муратда уллу 
делегация келгенди. 
Бирси кюн къонакъ-
ла республикабызны 
жамауаты, КъМР-ни 
Башчысы Арсен Кано-
ков, Правительствону 
членлери бла да тю-
бешгендиле, Абхазия 
майданда абхазлы 
доброволецлеге деп 
ишленнген эсгертмеге 
гюлле салгъандыла.

Тюшден ингирге уа 
делегация Сосналиев 
асыралгъан Бахсан 
къалагъа баргъанды-
ла. Ары жетгинчи, къонакъла 
жол жанында «Агро-Ком» тепли-
ца комбинатха къайтхандыла. 
Аны директору Игорь Ережоков 
алагъа помидорланы  ёсдюрю-
уню жангы технологиясы къалай 
хайырланылгъанын кёргюзтген-
ди. Бир квадрат метрден къыркъ 
беш-элли килограмм томат 
алгъанларын, тирликни жылны 
тогъуз айыны ичинде жыйгъан-
ларын, аланы продукциялары 

Къонакъланы депутатлагъа 
башха соруулары да болгъанды.  
Ала Парламентни структурасы 
къалай къуралгъанын, законла 
жарашдырыу ишни баргъанын 
билирге сюйгендиле. «Жамауат 
организацияла бла байлам-
лыкъла уа жюрютемисиз?» 
- деп да соргъандыла. Чечен 
улу айтханыча, Конституциягъа 
тийишлиликде жамауат органи-
зацияла законла жарашдырыр-
гъа эркиндиле. Андан сора да, 
законопроектле къабыл этил-

гинчи, ала битеу ведомстволагъа 
жибериледиле, ол санда жамау-
ат организациялагъа да. Ала уа 
эсгертиуле берирге эркиндиле, 
дегенди. 

Абхазияны Халкъ жыйылыууну 
депутаты Аслан Кобахия аланы 
законла чыгъарыучу органлары-
ны ишини юсюнден къысха бил-
диргенди. Бюгюнлюкде аланы 
35 депутатлары  барды, ала бир 
мандат  округдан айырыладыла. 
«Алай келир жол да депутатланы 
сайлау партия  тизмелеге кёре 
боллукъду. Ол а миллетчилик 
бла байламлы проблемаланы, 

келишмеулюклени, даулашла-
ны кетерирге себеплик этерик-
ди», - дегенди.

Тюбешиуде  башха вопросла 
да сюзюлгендиле. Ахырында 
Чеченланы Ануар къонакълагъа 
саугъала бергенди – Наль-
чикни юсюнден фотоальбом, 
Парламентни 70-жыллыгъына 
чыгъарылгъан китапны. Ызы 
бла Абхазиядан делегация ре-
спубликада предприятияладан 
бирини иши бла шагъырейленн-
гендиле. 

АБДУЛЛАХЛАНЫ Фатима.

Бир бирлерин 
байыкъландырыу

Кёре барыу

Генералны туугъан 
элине баш ургъандыла

Къонакъла «Агро-Ком» теплица комбинатда.

Россейни кёп регионларына 
ашырылгъанларын да айтханды. 
Анга шагъатха арбазда башха-
башха регионладан келген фу-

раланы да кёргюзтгенди. 
- Б и з  и ш л е ге н  б и р  н е н ч а 

жылны ичинде продукциябыз-
гъа бир жерден да  тарыгъыу 
келмегенди,-деп, директор ёх-
темленнгенин жашырмай эди.

Къонакъла ишчиле бла да 
ушакъ этгендиле. Аланы кёп зат 
сейирсиндиргенди. Томатланы 
татыуларын да ашап кёргендиле. 

«Ийислери окъуна да тахтала да 
ёсгенленичадыла»,- дегендиле.
Италиядан келип ишлеген алим  
Пауло Батистели а комбинатда 
жууаплы  адамла ишлегенлерин 
айырып айтханды.

    Алайдан къонакъла  Бахсан 
шахарны къатында жангы  къа-
бырлагъа баргъандыла. Алагъа  
районну администрациясыны 
башчысы Султан Хашпагов,  
Султан Сосналиевни юй бий-
чеси, жууукълары, тенглери да 
тюбегендиле. Ала генералны 
къабырына гюлле салгъанды-
ла, дууа тутдургъандыла, бир 
минутну шош сюелгендиле. 

Сосналиевни кичи 
къарындашы Ана-
толий  келгенлени 
барына да жюрек 
ыразылыгъын бил-
диргенди. «Респу-
бликаны алгъынн-
г ы  п р е з и д е н т и 
Сергей Багапш бир 
тюрлю жумуш бла  
Нальчикге келсе, 
былайгъа къайт-
май кетмегенди»,-
деп ыспас этгенди.  

А с ке р  л ёт ч и к  
Султан Соснали-
ев Абхазияда бар-
гъан урушха тири 
к ъ а т ы ш х а н д ы ,  
къарындаш респу-
бликаны къоруулау 
министри болгъан-
ды. Аны жалын-
ч а к ъ с ы з л ы г ъ ы 
ючюн къазауатда 
этген  кишилиги 

ючюн Абхазияны Жигити деген 
ат аталгъанды.  2008 жылда но-
ябрьде ёлгенди.

ХОЛАЛАНЫ Марзият.
Суратланы автор алгъанды.

Бахсан къалада къабырлада.

КъМР-ни Башчысында Жа-
мауат советни кезиулю жый-
ылыуунда республикада  тур-
кластерни къурауну онглары 
сюзюлгендиле. Кенгешни ача, 
Арсен Каноков   «Курорты Се-
верного Кавказа» предприятие  
ишлеп башлагъанын, Север-
Кавказ федеральный округда  
туризмни айнытыу жаны бла 
проектле жашауда бардырыл-
гъанларын чертгенди. «Биз да 
къоншуларыбыздан артха къал-
мазгъа керекбиз», - дегенди.

Республиканы Башчысы ту-
ризм экономиканы алгъа эл-
тирик магъаналы сфераладан 
бири болгъанын белгилегенди. 
«Къабарты-Малкъарны ре-
креация амаллары уллудула, 
алай биз аланы тийишлисича 
хайырланыргъа керекбиз. Ту-
ризмни битеу тюрлюлерин да 
айнытыргъа онгубуз барды, ол 
санда уучулукъ бла байлам-
лы, этно эмда экстремальный 
туризмни», - дегенди. - Алай 
проектлени жашауда жалан-
да   уллу инвестор компания-
ла бардыраллыкъдыла, - деп 
къошханды.  

Арсен Каноков  республика-
ны юч районунда эркин эконо-
мика зонала къуралгъанларын 
эсгертгенди. «Алай адамланы 
туркластерни айнытыу бла 
байламлы соруулары кёпдюле. 
Аланы оюмларын, жарсыула-
рын эсге алмай, проектни жа-
шауда бардырыргъа жарамай-
ды. Ансыз туркластерге къажау 
тургъанланы саны кёбейирик-
ди», - дегенди эмда жыйыл-
гъанланы туризмни айнытыу   
бла байламлы проблемаланы 
юслеринден ачыкъ айтыргъа, 
аланы тамамлауну жолларын 
излерге чакъыргъанды.

Къабарты-Малкъарда къал-
лай проектле жашауда бар-
дырыллыкъларыны юсюнден 
айта, КъМР-ни экономиканы 
айнытыу эм сатыу-алыу мини-
стри Мусукланы Алий быллай 
шартла келтиргенди. Элбрусну 
тийресин айнытыу бла бирге 
энтта юч эркин экономика зона 
ачаргъа белгиленеди. Бирин-
чиден, Черек эм Чегем рай-
онлада.  «Безенги» комплекс 
ишленилликди. Курортда  30 
подъёмник боллукъду. Планнга 
кёре, бир кюннге анда  29 минг 
адам  сыйынырыкъды. Дагъы-
да 14 минг адамгъа   къонакъ 
юйле къураллыкъдыла. Бу про-
ектни жашауда бардырыргъа 
20 миллиард сом инвестицияла 
керекдиле. «Алай бюгюнлюкде 
курортну инфраструктурасы 
жокъду. Андан сора да, жер 
бла байламлы проблемала да 
бардыла», - дегенди. 

Экинчи проект Элбрус район-
да боллукъду. «Приэльбрусье» 
комплекс 26 минг гектар жерни 

Ышаннгылы айныуну 
жалчытырыкъ туркластер

аллыкъды. Аны  бир кюннге 25 
минг адам хайырланыргъа бол-
лукъду. Курортну ишлетирге 16,9 
миллиард сом керекди.

Зольск районда   Жылы-Сууда 
10 подъёмник ишлетирге план 
барды. Трассала 200 гектар 
жерде къураллыкъдыла. Бир 
кюннге бу курортха 16 минг адам 
келлиги белгиленеди. Минги та-
уну бу бетин айнытыр ючюн, 12,4 
миллиард сом инвестицияла 
керекдиле. 

-Мында да баш проблема 
инфраструктура болмагъаны 
бла байламлыды. Бюгюнлюкде 
битеу субъектледе да жерлени 
бла ырысхыны инвентариза-
циясы бардырылады. Бу иш 
бошалгъанлай, ала барысы да 
«Курорты Северного Кавказа» 
предприятиягъа берилликдиле. 
Куротланы ишлетиу бла байлам-
лы вопросла ачыкъ болур ючюн, 
а жамауат совет къураллыкъды, 
- дегенди Мусук улу.

Ол билдиргеннге кёре, битеу 
да бирге курорт комплексде 60 
минг ишчи жер къураллыкъды. 
Битеулю бюджетлеге 2 мил-
лиард сомдан аслам файда 
тюшерикди. 

Жамауат советни членлери 
республикада туркластерни 
юсюнден оюмларын айтханды-
ла. Сёз ючюн, Жамауат    па-
таланы башчысы Пшикан Таов 
турист комплекс бир ненча 
бёлюмден: адамланы аш-азыкъ 
бла жалчытыу, электричество 
тартыу,   курортну тазалау, аны 
ырхыдан, къар юзюлюуледен 
къоруулау эм башха жумушла-
дан къуралгъанын белгилеп, 
статегияда ала бармыдыла, - 
деп соргъанды.

Арсен Каноков битеу бу жу-
мушла «Россейни Юг жаны» 
федеральный программагъа 
кёре тамамланнганларын белги-
легенди. «Программа жашауда 
2014 жылгъа дери бардырыл-
лыкъды», - дегенди. 

Мусукланы Алий айтханыча уа, 
2008 жылдан бери бу програм-
маны чеклеринде ырхы эмда 
къар юзюлюуден къорууланыу 
жумушла бардырыладыла. Анга 
4 миллиард сом къоратылгъан-
ды. «Элбрусну инфраструкту-
расын айнытыугъа 8 миллиард 
сом  бёлюнюрюкдю. Бызынгыны 
бла Жылы-Сууну айнытыугъа уа  
«Курорты Северного Кавказа» 
предприятие 60 миллиард сом 
берликди», - дегенди министр.

Советни членлери жер бла 
байламлы вопросланы да кё-
тюргендиле. «Ала «Курорты 
Северного Кавказа» предпри-
ятияны иелигине берилип  къал-
лыкъларына жарсыгъандыла. 
Мусукланы Алий билдиргенича, 
жерле предприрятиягъа 49 
жылгъа арендагъа бериледиле. 
Ала курортланы ишлетгенден 

сора артха – регионну иелигине 
къайтарыллыкъдыла, дегенди. 

Советни члени Пётр Иванов 
Къабарты-Малкъар битеуду-
ния даражалы курортча айныр 
ючюн, не этерге кереклисин 
юсюнден кесини оюмун айтхан-
ды. «Экономикабызны айнырын 
сюе эсек, табийгъат байлыгъы-
бызны хайырланыргъа керек-
биз, бизни андан башха онгубуз 
жокъду. Алай аны бла бирге биз 
кесибиз да тюрленирге керекбиз 
– халыбызны игилендирирге, 
аман къылыкъларыбызны уну-
тургъа», - дегенди.

Ол оюм этгенден,  этилген 
къоранчла къайтарылыр ючюн, 
республикагъа адамла кёп ке-
лирча этерге тийишлиди. «Биз 
инфраструктура ишлеталсакъ, 
битеу дуния даражагъа чыгъ-
аллыкъбыз. Биринчиден а, Ин-
тернет, телефон байламлыкъ-
ланы игилендирирге тийишли-
ди. КъМР-де туркластер болур 
ючюн а, инновация экономика 
къураргъа тийишлиди, - деген-
ди. 

Пётр Мацевич программала 
кёп тюрлю болгъанларын бел-
гилегенди. «Алай, жарсыугъа, 
аланы кёбюсю ишлемейдиле. 
Бу проект да ахырына жетдирил-
мей къалыр деп къоркъама», 
- дегенди. 

Тау жерлени экологиясыны 
институтуну башчысы Фатима 
Темботова уа туркластер бла 
байламлы вопросла жамауат 
тынгылаулагъа берилмегенле-
рин терсге санагъанды. «Стра-
тегияда тёгерекдеги табийгъат-
ны  къоруулауну вопросларын 
унутургъа жарарыкъ тюйюлдю», 
- деп къошханды. 

Николай Маслов туркластерни 
айнытыугъа къажау тургъан-
лагъа сейир этгенди. «Ол эко-
номикабызны алгъа элтирик 
жангыз амалды. Къыралгъа 
ышанмазгъа къалай боллукъ-
ду?» - дегенди.

Керимланы Абдуллах а  эколо-
гия жорукълагъа тийишлиликде 
тау жерледе кёп адам жыйылса, 
ол  табийгъатха уллу заран сал-
гъанын белгилегенди. «Эльбру-
стурист» компания бардыргъан 
тинтиуле Минги таугъа солургъа 
къышдан эсе жай кезиуде кёп 
адам келгенин  (30 процентге) 
ачыкълагъандыла. Алай эсе, 
жаланда тау-лыжа курортланы 
айнытыу бла чекленип къал-
май, санаторий-курорт саулукъ 
сакълауну юсюнден да сагъыш 
этерге тийишлиди», - дегенди.  

Керим улу дагъыда Жылы 
- Сууда желле къаты бургъан-
ларын, аны себепли бу сыртда  
къарны теренлиги 40 санти-
метрден  уллу болмагъанын 
да белгилегенди.    «Аны ючюн 
былайда да жай солуу къуралса 
тап боллукъ эди», - дегенди.

 «Заман» газетни баш редак-
тору Атталаны Жамал адам-
лагъа туркластерни айнытыу 
хайыр келтирлигин ангылатыр-
гъа    кереклисин чертгенди. 
«СКФО-ну Жамауат советинде  
республиканы бир келечиси 
мында битеу халкъ да   про-
ектге къажау тургъанча айт-
ханды. Алай биз  Къабарты-
Малкъарны айнырын сюймеген 
бир къауум адамны ызындан 
нек барыргъа керекбиз?» - де-
генди.

Жыйылыуда Бызынгыда жер-
ле бла байламлы даулашла 
болгъанларын, аны ючюн   про-
ектни  башха регионнга кёчю-
рюрге боллукъларын да айт-
хандыла. «Бызынгыда жерле 
бла байламлы даулашла ючюн 
аны туркластерден чыгъарыуну 
юсюнден айтадыла проектни 
жарашдыргъанла», - дегенди 
Арсен Каноков. 

 Алай Черек районну ад-
министрациясыны башчысы 
Темиржанланы Махти Бызын-
гыда ол жаны бла соруу барды-
рылгъанын билдиргенди. Анга 
къатышханланы 88,8 проценти 
туркластер жанлы болгъанла-
рын айтхандыла.    Анга къажау 
тургъанланы саны 4,8 процент 
болгъанды. 

Жыйылыуда сёлешгенле да 
туркластер жанлы болгъан-
ларын белгилегендиле. Пар-
ламентни спикери Чеченланы 
Ануар проект республиканы 
экономикасын айнытырыгъын, 
адамланы къолайлыкъларын 
игилендирлигин чертгенди. 
Врач Хутуйланы Светлана уа 
Элбрусну айнытыу аллергия 
ауруугъа багъаргъа уллу се-
беплик этеригин чертгенди. 
«Бизге кеслерине багъаргъа 
кёп адам келликди», - дегенди. 
Алай хар сёлешген да проектни 
жамауат саулай къатышып сю-
зерге кереклисин чертгенди. 

Ахырында Арсен Каноков 
тюбешиу хайырлы болгъанын, 
ол адамланы оюмларын эшит-
генин белгилегенди. «Сиз этген 
битеу эсгертиуле да эсге алы-
нырыкъдыла.  Советни жыйы-
лыуларына мен республиканы 
жашауунда бек магъаналы 
вопросланы чыгъарама да, 
туркластер  да аладан бириди. 
Келир жыйылыуда уа жерле 
бла байламлы вопросланы сю-
зерикбиз», - дегенди. 

Кенгеш тийишли эсгертиуле 
къабыл этиу бла бошалгъанды. 
Анда КъМР-де туркластерни 
ишлетирге деген оноу  тюзге са-
налгъанды эмда КъМР-ни Баш-
чысына, Правительствогъа, 
граждан обществону институт-
ларына, басма органлагъа ре-
комендацияла берилгендиле.  

ТИКАЛАНЫ Фатима.

торлукъгъа  кёп адамны юйрет-
генме. Анзорну уа жашауун кино 
алыу бла байламлы этеригин 
биринчи кюнден окъуна  биле 
эдим. Аны юсюнден китабымда 
да жазгъанма. Бу фильм алдыр-
гъаны бла алгъышлай, туугъан 
жерине къайтырын сакълайбыз.

-Анзор, кинону мында алдыр-
гъанынгы тюз этгенсе. Нени 
юсюнденди фильм?-деген со-
рууубузгъа режиссёрну жууабы 
былай эди:

-Бу женгил комедия Нальчик-

ни, бла  анда жашагъанланы 
юслеринденди. Быллай жанрда 
кесими  сынаргъа сюйгенме. 
Къаллай фильм болгъанына 
багъаны уа къараучула берирле. 
Рольлагъа телевиденияда мени 
биргеме ишлеген танышланы 
чакъыргъанма.

Фильмде республикада бел-
гили журналистле Ботталаны  
Мурат, Тёппеланы Ахмат бла 
Магомет, Олег  Гусейнов, Инал 

Шогенов, Алим Жанимов, Ша-
уаланы Тахир ойнайдыла. Баш 
рольлада, эпизодлада кёп таулу 
жаш адамла бардыла. Къайгъ-
ырмазланы Арсен, Апполаны 
Жаннета, Айтекланы Жамиля, 
Хапаланы Халимат, Улбашла-
ны Диана, Шауаланы Марьяна 
къурагъан сыфатлагъа да бю-
сюрерчады. 

Комедияны къысха  заманны 
ичинде алдыргъандыла. Андан  
болур, фильм бир кесек чийи-
ракъды. 

 Актёр усталыкълары бол-
магъанлыкъгъа, Ботталаны Му-
рат, Тёппеланы Ахмат, Къайгъ-
ырмазланы Арсен  кеслерини 
жигитлерини сыфатларын тап 
кёргюзталгъандыла. Анзор Пха-
неевни биринчи фильмде къа-
рыусуз  жерлери болгъанына  
да къарамай, ишни андан ары 
бардырыргъа  керекди. Энди 
республикада суратлау филь-
мле терк-терк салына турурла 
деп ышанырчады. 

МАМАЙЛАНЫ Алий.

Кино

Башлагъан къыйынды ансы...

Озгъан ыйыкъда Къабарты-
Малкъар къырал университетде 
сабийлени жай солууларын къура-
учуланы бла саулукъларын игилен-
дириучюлени курсларын бошагъан 
жашлагъа бла къызлагъа сертифи-
катла берилгендиле. Ала КъМР-ни 
Жаш тёлюню ишлери жаны бла 
министерствосуну, КъМКъУ-ну 
башламчылыкълары бла барды-
рылгъандыла.

Министерствону бёлюмюню 
таматасы  Текуланы Аслан  сту-
дентлеге: «Бу курсла сизни жа-
шауугъузда бир затны окъуна 
тюрлендиремидиле?»-деп сор-
гъанды. Ала уа ары бек ыразы 
болуп жюрюгенлерин, сабийле 
бла ишлерге бек сюйгенлерин, 
сора бюгюн аллыкъ сертифи-
катлары да жай айлада ишлерге 
онг берлигине къууаннганларын 
билдиргендиле.

Министр Султан Хажироко да 
шёндю министерствода  быллай 
сертификатлары болгъанланы 
ишге алыуну юсюнден уллу кон-
цепция жарашдырыла тургъа-
ныны юсюнден айтханды. Ол зат 
жаланда тилекле бла толтурулуп 
къалмазлыгъын кесигиз ангылай-
сыз. Жаш адамла жай айлада 
ишсиз турмаз ючюн, биз къуру-
луш отрядла окъуна къураргъа 
деп турабыз, дегенди.

-Вожатыйле болгъаныгъызгъа 

Сабийлени жай 
солууларын къурарыкъла

Солдан онгнга: Аслан Мам-
хегов бла суратлау фильмни 
режиссёру Анзор Пханеев.

Солдан онгнга: Тёппеланы Ахмат 
бла Ботталаны Мурат. 

бюгюн сертификатла аллыкъсыз. 
Ол бек керекли ишди. Шёндю 
сабийле бла кюреширге, нек 
эсе да жаш адамла иги сюймей-
диле. Сизни уа окъууну бошар 
заманыгъызгъа сынауугъуз да 
боллукъду. Болсада ишлей туруп 
да кёп соруула чыгъыучудула. 
Аны себепли сизге сертификат-
ла бла бирге консультациялары, 
методика материаллары, сабий 
жырлары, гимнлери болгъан дис-
клени да саугъагъа берликбиз,-
дегенди ол.

Андан сора да, министр во-
жатыйле, волонтёрла болуп, ре-
спубликадан тышында ишлерге 
сюйгенле ингилиз тилни неда тыш 
къыраллы тилледе къайсын болса 
да бирин, сёзлюкню хайырлан-
май, билирге тийишлисини юсюн-
ден айтханды. Аланы окъутургъа 
уа преподавательле Пятигорске-
деги лингвистика университетден 
эм бирси жерледен чакъырыл-
лыкъларын да билдиргенди. 

Ол кюн сертификат алгъанланы 
арасында  КъМКъУ-ну филология 
институтуну малкъар бёлюмюню 
биринчи курсуну студенти Темук-
куланы Аминат да болгъанды. 
Курсланы юсюнден сорууубузгъа 
ол былай дегенди:

-Курсла эки къауум болуп бар-
дырылгъандыла. Мен экинчи 
къауумда окъугъанма. Бизни 

кёп затха юйретгендиле. КъМР-
ни наркология диспансерин-
ден, эпидемиология эм гигиена 
арадан, сабийлени бла жаш 
тёлюню  чыгъармачылыкълары-
ны  шахар арасындан, МВД-ны 
акъылбалыкъ болмагъанланы 
ишлери жаны бла бёлюмюнден, 
МЧС-ден, Дин управлениядан 
да специалистле окъугъандыла 
лекцияланы. 

Бу курсланы бек магъаналы-
лыгъа санайма, нек дегенде биз 
алада кёп затха юйреннгенбиз. 
Сёз ючюн, сабий бла аз тюрлю 
болумгъа тюшюп къалмайса. 
Специалистле ол болумладан 
къалай чыгъаргъа тийишлисин 
ангылатхандыла.

Биринчи къауумда алтмышха 
жете студент бар эди. Экин-
чисинде  уа жыйырма адам 
болгъанбыз. Алгъадан артыкъ 
ийнанырыгъыбыз  келмей эди. 
Бюгюн а бек къууанабыз. Бу сер-
тификатла бла жай айлада ишлер 
онгубуз барды. Сёз ючюн, жыл-
ны ол кезиуюнде тюрлю-тюрлю 
лагерьлеге барлыкъбыз. Бизге 
билдиргенлерине кёре, универси-
тет курсланы бошагъан студент-
лени республикадан тышына, 
сёз ючюн, Сочиге, Краснодар 
крайгъа, бирси регионлагъа да 
жиберирге боллукъду.                                      

 МОКЪАЛАНЫ  Зухура.

Курсланы бошау

1-чи июньда Прохладныйде 
тёрели «Болушур заман» деген 
жандауурлукъ акция ётерикди. 
Аны шахар администрация, 
«Единая Россия» партияны 
андагъы бёлюмю эм «Деловая 
Россия» жамауат организация 
къурап бардырадыла. Ала про-
хладначыланы, предприяти-
ялада бла организациялада, 
тюрлю-тюрлю учреждениялада 
ишлегенлени, предпринима-
тельлени акциягъа къатышыр-
гъа чакъыргъандыла. Андан 
жыйылгъан ахча Прохладна 
районну бла Прохладный ша-
харны ёксюз эм сакъат сабий-
ле тургъан интернатларына 
болушлукъгъа  эм къолайсыз 
юйюрлени араларында юлеши-
нирикдиле. 

Марафонну кезиуюнде рай-
онну бла шахарны жыр эм 
тепсеу коллективле къурагъан 
концерт программа боллукъду. 
Дагъыда адамла ары канце-
лярский керекле, илляула да 
келтирирге боллукъдула. 

10 сагъатда уа Маданият 
юйню арбазында уа сабийле 
асфальтда ишлеген суратланы 
конкурсу бардырыллыкъды. 
Солуу паркда уа шахарчыла 
эм къонакъла гинжи театрны 
спектакльлерине къараргъа 
боллукъдула. Ол кюн сабийлеге 
гыллыучала хакъсыз ишлерик-
диле.

Жандауурлукъ акцияны къу-
уанчлы ачылыуу уа 11 сагъатда 
башланырыкъды. Аны кезиу-
юнде тюрлю-тюрлю конкурсла, 
оюнла бардырыллыкъдыла. 
Байрам а Прохладныйни халкъ 
драма театрыны «Река на ас-
фальте» деген спектакли бла 
бошаллыкъды. 

КЪАСЫМЛАНЫ Аминат.

ЖЫЙЫЛЫУ

ЖАНДАУУРЛУКЪ

Огъурлу 
марафон


